ÁSMUNDUR EINAR DAÐASON

LAMBEYRUM, BÚÐARDAL

FÆDDUR 29. OKTÓBER 1982
Sambýliskona Ásmundar er Sunna Birna Helgadóttir og eiga þau dæturnar Aðalheiði Ellu 2 ára og Júlíu Hlín 6 mánaða. Ásmundur lauk búfræðinámi frá Landbúnaðarháskólanum á Hvanneyri árið 2002 og B.Sc. í almennum búvísindum frá Landbúnaðarháskóla Íslands árið 2007. Hann er alinn upp á Lambeyrum í Dalasýslu og starfaði þar við sauðfjárbúskap, ásamt föður sínum, samhliða námi. Eftir að námi lauk fluttist hann ásamt sambýliskonu sinni að Lambeyrum þar sem þau hafa starfað við búskap. 
Samhliða búrekstrinum hefur Ásmundur unnið að uppbyggingu á fyrirtæki sem flytur inn og selur ýmsar sérhæfðar vörur fyrir landbúnað. Ásmundur hefur alla tíð verið virkur í félagsmálum en hann gekk í raðir VG árið 2000 og hefur frá þeim tíma gegnt ýmsum trúnaðarstörfum fyrir flokkinn. Hann hefur m.a. gegnt formensku félags VG í Dölum og Reykhólasveit og er í dag fyrsti varamaður VG í sveitarstjórn Dalabyggðar. Ásmundur var einn tveggja kosningastjóra VG í Norðvesturkjördæmi fyrir alþingiskosningarnar vorið 2007 og skipaði einnig 4. sæti á framboðslista flokksins. 
Ásmundur segir ástæðu þess að hann gefur kost á sér vera að hann vilji taka þátt í því að móta nýja framtíð sem byggir á jafnrétti óháð búsetu, kyni og efnahag. Hann telur að í ljósi efnahagsástandsins hafi aldrei verið mikilvægara að forgangsraða verkefnum. Landbúnaður, úrvinnsla landbúnaðarafurða og afleidd störf séu eitt af lykilatriðum kjördæmisins og því sé mikilvægt að þessum þáttum verði áfram búin örugg umgjörð. Ásmundur leggur einnig ríka áherslu á jafnrétti þegar kemur að samgöngum og fjarskiptum fyrir hinar dreifðu byggðir. Að lokum ítrekar Ásmundur að það sé mjög mikilvægt að þau svæði á landsbyggðinni sem ekki nutu þess góðæris sem verið hefur verði ekki látin blæða vegna fyrirliggjandi niðurskurðar á ýmsum sviðum.

